
GOUVÈNÈ CUOMO ANONSE KE LETA PRAL POZE AKSYON LEGAL KONT EPA 
POU ANPECHE ETABLI ZÒN DEVÈSMAN PÈMANAN SOU RIVAJ REJYON LÈS 

LONG ISLAND LAN 
 

Nan yon Lèt li te voye bay Prezidan Obama, Gouvènè an Anonse ke Eta Pral Pran 
dè Mezi pou Anpeche EPA Pèmèt yo Jete Matyè Mineral Òganik Tè yo Nan Rejyon 

Lès Long Island Sound Lan 
 

Aksyon ki Baze sou Objektif Eta a pou Elimine Devèsman nan Dlo k’ap Kouri sou 
Rivaj Long Island lan  

 
Plis pase 30 Ofisyèl ki Eli o nivo Federal, Eta, ak Lokal, te Siyen Lèt Gouvènè an ki 

Opoze a Plan EPA a 
 
 
Gouvènè Andrew M. Cuomo te anonse jodi a ke Eta New York pral poze aksyon legal 
kont Ajans Pwoteksyon Anviwònmantal Etazini pou anpeche chwa pèmanan nouvèl zòn 
devèsman nan dlo k’ap kouri sou rivaj rejyon lès Long Island lan. Nan yon lèt ki te siyen 
pa plis pase 30 ofisyèl ki eli o nivo federal, eta, ak lokal, Gouvènè an te enfòme 
Prezidan Obama ansanm ak Ofisyèl EPA yo ke eta a pral pran mezi ki nesesè yo pou 
anpeche EPA etabli règ ki pou pèmèt devèse matyè mineral òganik tè ki soti 
Connecticut yo nan rejyon lès Long Island Sound lan. EPA pa’t rive demontre ke li 
nesesè pou genyen yon lòt zòn devèsman adisyonèl.  
 
Pandan yon evènman nan Pak Leta Sunken Meadow, Gouvènè an te anonse ke eta a 
opoze’l aske yo kontinye devèse matyè òganik nan rejyon lès Long Island Sound – ki se 
yon zòn touristik ak ekolojik ki vital. Aksyon sa yo baze sou objektif eta a ki se pou 
elimine devèsman nan dlo k’ap kouri Long Island yo. Ou kapab jwenn yon kopi lèt yo te 
voye bay Prezidan Obama ak Administratè EPA yo isit la.  
 
“Long Island Sound se yonn nan pi gwo trezò natirèl New York epi se yon konpozan 
vital nan endistri touristik Long Island lan,” se sa Gouvènè Cuomo te deklare. “Plan 
EPA a pou etabli yon nouvèl zòn devèsman pa sèlman kreye yon menas majè pou abita 
ekolojik vital sa, men tou li kontrarye pwogrè nou fè yo pou sispann devèsman nan dlo 
k’ap kouri nan dlo Long Island yo yon fwa pou tout. Eta sa angaje’l pou asire’l ke Sound 
rete yon sous fyab pou aktivite ekonomik ak touristik, epi nou pral kontinye pran tout 
mezi ki nesesè pou pwoteje bijou presye sa pou jenerasyon k’ap vini yo.” 
 
“Long Island Sound se yon trezò vital pou ekonomi ak ekoloji a ki merite pi bon mezi 

pwoteksyon modèn yo, pa desizyon jesyon netwayaj demode ki ap andomaje entegrite 
li,” se sa Basil Seggos, ki se Komisè Depatman Pwoteksyon Anviwònmantal Eta 
New York la, te deklare. “Gouvènè Cuomo te montre sa klè ke Eta New York pa’p rete 
ak de bra’l kwaze pandan gouvèman federal ap neglije angajman li pou redwi oubyen 
elimine devèsman matyè mineral òganik tè ki nan dlo k’ap kouri nan ekosistèm 
eksepsyonèl sa.” 
 
“Depatman Eta ap sipòte konplètman tout jefò Gouvènè Cuomo yo pou li pwoteje Long 
Island Sound ansanm ak vi maritim rich li yo,” se sa Rossana Rosado, ki se Sekretè 
Eta New York, te deklare. “Nou te angaje nou depi lontan pou nou redwi matyè mineral 
òganik tè yo ki nan dlo sa yo epi plan aktyèl la kontredi objektif sa yo. Nou enpasyan 
kòmanse ede prezève opòtinite komèsyal ak rekreyatif yo ke Sound bay yon pakèt 
Nouyòkè.” 
 
An 2005, Eta New York te mande, epi EPA te dakò tou, pou etabli yon objektif pou 
redwi oubyen elimine matyè mineral òganik tè yo ki nan dlo k’ap kouri nan Long Island 
Sound. Nouvèl desizyon EPA pou pèmèt nouvo zòn devèsman yo nan rejyon lès Long 
Island Sound lan kontredi akò sa. 
 
Genyen aktyèlman de (2) zòn devèsman matyè mineral òganik tè nan Sound, kote yo 
konn jete materyo depi lane 1980 sa enkli tou Rejyon Lwès Long Island Sound and 
Long Island Sound Santral. EPA te chwazi Rejyon Lwès Ak Santral Long Island Sound 
lan yo kòm zòn devèsman nan lanmè pou yon peryòd tan ki long. Kò Enjenyè Lame 
Amerikèn lan te konn itilize zòn devèsman Rejyon Lès lan kòm zòn devèsman pou yon 
peryòd tan ki kout, epi kounya EPA ap pwopoze pou yo fè zòn sa yo vin tounen zòn 
devèsman pèmanan.  
 
EPA te deklare ke zòn devèsman nan Rejyon Lwès ak Santral yo pa gen ase kapasite 
pou resevwa plis matyè mineral òganik tè ankò, epi te fè soti yon règ ke yo pwopoze, 
pou fè zòn devèsman sezonye sa yo ki nan Rejyon Lès Long Island Sound lan, ke yo 
planifye pral ekspire 23 Desanm 2016, vin tounen zòn devèsman pèmanan.  
 
Mwa pase a, Depatman Eta New York ansanm ak Depatman Pwoteksyon 
Anviwònmantal Eta New York te eksprime enkyetid leta yo konsènan plan pou etabli 
yon nouvèl zòn devèsman. Yon jounal revi Eta New York te dekouvri ke zòn devèsman 
rejyon lès Long Island Sound yo pa nesesè paske gen ase kapasite nan zòn devèsman 
Rejyon Lwès ak Santral Long Island Sound yo pou jere nesesite fiti ki konsène 
devèsman matyè mineral òganik tè yo. Chwa pèmanan de yon nouvèl zòn devèsman 
òganik lan pral anpeche leta atenn objektif li ki se redwi oubyen elimine matyè mineral 
òganik tè yo ki nan dlo k’ap kouri nan Long Island Sound. 
 
Pandan sis lane ki sot pase la yo, Eta New York te fè envestisman ki enpòtan pou 
konbat menas sa pou dlo ki ap sikile atravè Long Island epi restore kalite dlo li a. 
Gouvènman Eta a ak Gouvènman Lokal yo ansanm ak Sound nan New York te 
depanse anviwon $2 milya dola pou konstwi oswa modènize estasyon trètman dlo ize 
yo, pou restore kalite dlo a epi pwoteje dlo pou bwè yo kont wòch tè Long Islang yo.  
 



Enpak Devèsman Matyè Mineral Òganik Tè yo 
 
Materyo mineral yo nesesè pou mentni kouran dlo yo navigab nan Sound, men 
devèsman matyè mineral òganik tè nan dlo k’ap kouri yo kapab danjere pou divès 
ekosistèm maritim yo. Rejyon Lès Long Island Sound se yon zòn touristik epi se abita 
plizyè Pwason Kotyè ak Abita Vi Sovaj yo ki deziye kòm espès ki enpòtan o nivo 
ekolojik. Kontaminan ki prezan nan matyè mineral òganik tè yo kapab pwobableman 
afekte woutin manje pwason sa yo ak lòt òganism, epi si yo konsantre anpil yo kapab 
tiye oubyen blese pwason yo. Zòn devèsman pèmanan ki deziye nan rejyon lès Long 
Island Sound lan yo pral anpeche aksè piblik epi limite aktivite tankou lapèch (rekreyatif 
ak komèsyal), lapèch kribich ak woma, lanaj, ak plonje anba dlo. 
 
Peter King, ki se Manm Kongrè, te deklare, “Antan ke yon moun ki te resevwa Prim 
Gadyen Long Island Sound, mwen fyè pou mwen sipòte jefò legal Gouvènè Cuomo yo 
kont EPA Etazini. Nou dwe kontinye ak jefò nou yo pou pwoteje epi konsève benefis 
ekonomik ak anviwònmantal Sound yo.”  
 
Kathleen Rice, ki se Manm Kongrè, te deklare, “Long Island Sound se yon trezò 
anviwònmantal ak yon atou ekonomik ke nou gen responsabilite pou nou pwoteje. 
Pèmèt devèsman pèmanan matyè mineral òganik tè nan rejyon lès Sound lan li alafwa 
pa nesesè, epi tou li ka prezante yon menas serye pou lavi sovaj la ak aktivite ekonomik 
lokal la, epi nou ini nou nan detèminasyon nou pou nou anpeche EPA akonpli plan sa.” 
 
Lee Zeldin, ki se Manm Kongrè, te deklare, “Mwen rekonesan anpil anvè Gouvènè 
Cuomo ansanm ak Eta New York poutèt yo poze aksyon enpòtan sa pou pwoteje Long 
Island Sound. Nenpòt kontinyasyon devèsman nan dlo k’ap kouri nan Long Island 
Sound vin inakseptab apre ke EPA te angaje’l pou li fèmen zòn devèsman sa yo nan 
fen ane a. Nou te fè anpil pwogrè pou kapab sove Sound, ki se yonn nan basen vèsan 
nan peyi a ki pi enpòtan e ki pi peple. Li enpòtan pou EPA ak Kò Lame a pa anpeche 
pwogrè sa atravè pwopozisyon malavize sa. Long Island Sound pa dwe se yon tèren 
pou devèsman, espesyalman lè genyen anpil altènativ posib pa rapò a devèsman nan 
dlo k’ap kouri, ki enkli ladan yo resiklaj ak devèsman ki san danje nan tè a. Mwen fyè 
pou mwen vin patnè ak Gouvènè Cuomo ansanm ak lòt Ofisyèl Long Island yo ki eli o 
nivo eta a, nivo federal ak lokal pou eksprime opozisyon fèm nou kont kontinyasyon 
devèsman an nan Long Island Sound. Mwen pral kontinye fè tout sa ki nan pouvwa 
mwen pou bare wout a pwopozisyon malavize sa, pou pèmèt ke nou ka kontinye 
pwoteje Long Island Sound.” 
 
Senatè Lidè Majorite a John J. Flanagan te deklare, “Long Island Sound se yonn nan 
resous natirèl kle ki defini epi devlope rejyon nou an. Eta New York te fè envestisman 
enpòtan pou ede repare domaj grav ki te fèt nan sous dlo sa pandan dekad ki sot pase 
yo, epi nou kòmanse fè pwogrè toutbon, sa ki vin rann li pi difisil pou konprann 
pwopozisyon resant EPA pou etann kantite zòn devèsman matyè mineral òganik tè yo 
nan Sound. Mwen menm ansanm avèk Kolèg Repibliken mwen yo nan Sena a, ap 
sipòte konplètman lide pou itilize nenpòt resous ke leta genyen yo a dispozisyon li pou 
konbat plan EPA a, epi pwoteje sante Sound sou yon peryòd tan ki long pou ke li kapab 
kontinye rete kòm yon atou ekonomik ak anviwònmantal pou jenerasyon fiti moun Long 
Island yo.” 



 
Senatè Tom O’Mara, ki se Prezidan Komite Sena pou Pwoteksyon 
Anviwònmantal, te deklare, “Mwen kontan pou mwen andose epi ede sipòte jefò sa ke 
anpil kolèg mwen nan Sena a ansanm ak Administrasyon Cuomo an ap fè pou anpeche 
yo chwazi rejyon lès Long Island Sound lan kòm yon zòn devèsman. Mwen dakò ke nou 
pa kapab pran okenn lòt risk deteryasyon kalite Long Island Sound lan.” 
 
Steve Englebright, ki se Manm Asanble, Prezidan Komite Asanble pou 
Pwoteksyon Anviwònmantal, te deklare, “Gouvènman Federal, Eta a, ak Lokal yo te 
depanse dè milya dola ki soti nan kòb enpo yo, pou netwaye Long Island Sound epi nou 
te rive fè pwogrè ki enpòtan. Pandan ane dènyè nou te wè dofen ak balèn retounen nan 
Sound paske yo te atire pa yon abondans gwoup pwason. Kontinye devèse matyè 
òganik yo pral rann tach pou Netwaye Sound lan vin pi difisil. Basen dlo ki enpòtan sou 
plan nasyonal sa merite yon plan devèsman ki konsistan avèk, epi ki respekte, sèvis 
ekolojik ak rekreyatif ke li bay yo. Mwen remèsye Gouvènè Cuomo poutèt angajman li 
pou prezève eritaj jesyon anviwònmantal eta nou an, epi mwen fyè pou mwen kanpe 
ansanm avèk li pou pwoteje ekosistèm maritim eksepsyonèl sa.” 
 
Steve Bellone, ki se Chèf Ekzekitif Konte a, te deklare, “Bote natirèl Long Island 
Sound lan fè Konte Suffolk vin yon destinasyon espesyal pou lapèch, vwayaj nan bato, 
ak yon pakèt opòtinite touristik. Mwen fyè pou mwen sipòte lèt Gouvènè Cuomo an 
voye bay EPA -- pou voye yon mesaj bay gouvènman federal la ke Sound se pa’n pou 
nou cheri li, epi se pa’n pou nou pwoteje li. Mwen remèsye Gouvènè Cuomo pou 
lidèchip li, epi mwen fyè pou mwen kanpe ansanm avèk li pou prezève yon atou 
ekonomik ak anviwònmantal enpòtan konsa pou rejyon Long Island lan.”  
 
Adrienne Esposito, ki se Direktris Ekzekitif Kampay Sitwayen yo pou 
Anviwònman, te deklare, “Gouvènè Cuomo ap kanpe an kwa pou pwoteje trezò 
nasyonal nou an— Long Island Sound lan. Gwoup Anviwònmantal ak Sivik yo te toujou 
epi rigourezman opoze a pwogram EPA pou devèse nan dlo matyè òganik yo. 
Popilasyon nou an renmen dlo sa epi te toujou konsidere Long Island Sound kòm yon 
ektansyon nan lakay nou. Nou konsidere Sound kòm rantre oubyen lakou kay nou men 
pa kòm yon depo fatra. Nou espere ke EPA ap pwoteje Sound, pa polye Sound. Sezon 
ete sa nou te wè yon fwa ankò balèn ak dofen k’ap visite Sound, ki se yon siy ki montre 
ke jefò restorasyon nou yo ap mache. Yon plan makab pou ogmante devèsman matyè 
mineral òganik yo kontrekare pwogrè k’ap kontinye a. Nou an jeneral kontan anpil 
poutèt Gouvènè Cuomo ap aktyèlman ranpòte viktwa sou pwoblèm grav sa.” 
 
Erin Crotty, ki se Direktè Ekzekitif Audubon New York, te deklare, “Audubon New 
York rekonesan anvè Gouvènè Andrew Cuomo pou lidèchip li nan pwoteje Long Island 
Sound, ki se yonn nan venn ki pi rich an byodivèsite sou planèt la, epi ki esansyèl pou 
sivi zwazo plaj ak zwazo dlo yo k’ap vwayaje sou Wout Migrasyon Ayeryen Atlantik lan. 
Aksyon desiziv Gouvènè Cuomo an pou anpeche devèsman matyè mineral òganik tè 
nan lanmè dirèkteman nan Rejyon Lès Long Island Sound lan prezève kalite lavi moun 
ak lavi sovaj Long Island yo, pandan l’ap pwoteje dè milya dola ke New York te envisti 
nan restore ekosistèm Long Island Sound lan.” 

